
BÚNAÐARSAMBAND SUÐURLANDS 

Stofnað 6. júlí 1908 

Búnaðarfélög 30, búgreinafélög 5, félagar um 1.100, mars 2022. 

   Aðalstjórn: 

 Gunnar Kr. Eiríksson, Túnsbergi, í stjórn frá 2008, formaður frá 2016. 

 Helgi Eggertsson, Kjarri, í stjórn frá 2017. 

 Björn Helgi Snorrason, Kálfafelli, í stjórn frá 2019. 

 Hulda Brynjólfsdóttir, Tyrfingsstöðum, í stjórn frá 2021. 

 Páll Eggertsson, Arngeirsstöðum, í stjórn frá 2021. 

   Varastjórn:            Skoðunarmenn: 

 Þórunn Andrésdóttir, Bryðjuholti.     Rafn Bergsson, Hólmahjáleigu, frá 2020 

 Ragnar Finnur Sigurðsson, Litla-Ármóti.   Valdimar Guðjónsson Gaulverjabæ, frá 2018 

 Borghildur Kristinsdóttir, Skarði. 

 Sigurður Sæmundsson, Skeiðvöllum. 

 Magnús Örn Sigurjónsson, Eystri-Pétursey. 

  

  Starfsfólk:                     Sími 

 Sveinn Sigurmundsson, frá 1983, frkv.stj. frá 1. okt. 1987     480-1801 

 Helga Sigurðardóttir, frá 1. sept. 1999           480-1804 

 Brynja Marvinsdóttir, frá 1. ágúst 2010           480-1800  

  Starfsmenn Bændabókhalds ehf.: 

 Ólafur Þór Þórarinsson, Selfossi             480-1802 

 Björg Agnarsdóttir, Selfossi               480-1832 

 Hansína Kristjánsdóttir, Selfossi             480-1831 

 Gunnar Ríkharðsson, Selfossi              480-1833     

 Eiríkur Jónsson, Gýgjarhólskoti             486-8987 

 Sigrún Böðvarsdóttir, Prestsbakka             480-1819 

  Stóra-Ármót, bústjórar: 

 Hilda Pálmadóttir og Höskuldur Gunnarsson frá 1. sept 2001       
 

Kynbótastöð ehf. 

  Starfsmenn Kynbótastöðvar og starfssvæði:           Sími  
 Sveinn Sigurmundsson     Framkvæmdastjóri frá 1. maí 1996   480-1801 

 Úlfhéðinn Sigurmundsson                871-5563 

  Starfssvæði:Uppsveitir Árnessýslu, ásamt Reykjabæjunum, Ósabakka , bæjum í Grímsnesi og Laugardal     

 Guðmundur Jón Skúlason               871-2056 

  Starfssvæði:Frá Selalæk á Rangárvöllum vestur að Þjórsá. Neðri hluti Árnessýslu og Skeið fyrir utan  

  Reykjabæina og Ósabakka.   

 Hermann Árnason                  871-1410 

  Starfssvæði:Frá Lambhaga á Rangárvöllum og austur að Lækjarbakka í Mýrdalshreppi.  

  Bæir í Rangárþingi eystra, Mýrdalshreppi og hluti af Rangárþingi ytra.  

 Sigríður Böðvarsdóttir                 871-4719 

  Starfssvæði:Skaftárhreppur 
  Klaufsnyrting: 
 Birkir Þrastarson, Hæli                897-4482 

  Sauðfjársæðingar 
 Sveinn Sigurmundsson, umsjón frá 1. apríl 1986        480-1801 

Formenn búnaðar– og búgreinafélaga 
 
Formenn búnaðarfélaga 2021:                

 Ölfus: Kjartan Þ. Ólafsson, Hlöðutúni, 816 Ölfus         

 Grímsnes: Ágúst Gunnarsson, Stærri-Bæ, 805 Selfoss          

 Bláskógabyggð: Trausti Hjálmarsson, Austurhlíð, 804 Selfoss      

 Hrunamannahreppur: Benedikt Kristinn Ólafsson, Auðsholti 6, 846 Flúðir    

 Gnúpverjahreppur: Oddgeir Eiríksson, Sandlækjarkoti, 804 Selfoss     

 Skeiðahreppur: Ingvar Hersir Sveinsson, Reykjahlíð, 804 Selfoss         

 Hraungerðishreppur: Ragnar Finnur Sigurðsson, Litla-Ármóti, 803 Selfoss      

 Sandvíkurhreppur: Ari Páll Ögmundsson, Stóru-Sandvík, 801 Selfoss      

 Eyrarbakkahreppur: Jón Ingi Jónsson, Gamla Hrauni 2, 820 Eyrarbakki     

 Stokkseyrarhreppur: Björn Harðarson, Holti, 801 Selfoss        

 Gaulverjabæjarhreppur: Stefán Geirsson, Gerðum, 803 Selfoss       

 Villingaholtshreppur: Reynir Þór Jónsson, Hurðarbaki, 803 Selfoss      

 Ásahreppur: Egill Sigurðsson, Berustöðum, 851 Hella        

 Djúpárhreppur: Birkir Ármannsson, Brekku, 851 Hella        

 Holtahreppur: Daníel Magnússon, Akbraut, 851 Hella          

 Landsveit: Hannes Ólafsson, Austvaðsholti, 851 Hella         

 Rangárvellir: Björgvin Reynir Helgason, Lambhaga, 851 Hella      

 Hvolhreppur: Birkir Arnar Tómasson, Móeiðarhvoli 2, 861 Hvolsvöllur    

 Fljótshlíð: Páll Eggertsson, Arngeirsstöðum, 861 Hvolsvöllur      

 V-Landeyjar: Jóhann Rúnar Sævarsson, Stíflu, 861 Hvolsvöllur      

 A-Landeyjar: Jóhann Nikulásson, Stóru-Hildisey 2, 861 Hvolsvöllur     

 V-Eyjafjöll: Eyvindur Ágústsson, Stóru-Mörk, 861 Hvolsvöllur      

 A-Eyjafjöll: Magðalena K. Jónsdóttir, Drangshlíðardal,  861 Hvolsvöllur      

 Dyrhólahr.: Magnús Örn Sigurjónsson, Eystri-Pétursey,  871 Vík      

 Hvammshr.: Ingi Már Björnsson, Suður-Fossi, 871 Vík        

 Álftaver: Páll Eggertsson, Mýrum, 881 Kirkjubæjarklaustur       

 Skaftártunga: Bergur Sigfússon, Austurhlíð, 881 Kirkjubæjarklaustur    

 Leiðvallahreppur: Hörður Daði Björgvinsson, Efri-Ey, 881 Kirkjubæjarklaustur   

 Kirkjubæjarhreppur: Þórarinn Bjarnason, Þykkvabæ, 881 Kirkjubæjarklaustur   

 Hörgslandshreppur: Bjarki V. Guðnason, Maríubakka, 881 Kirkjubæjarklaustur   

 

Formenn búgreinafélaga á Suðurlandi: 

 Félag kúabænda Suðurlandi:  Aðalbjörg Rún Ásgeirsdóttir, Stóru-Mörk III 

 Félag sauðfjárbænda V-Skaftafellss.: Sigurjón Fannar Ragnarsson, Þykkvabæ 3 

 Félag sauðfjárbænda Rangárvallasýslu: Ragnar M. Lárusson, Stóradal  

 Félag sauðfjárbænda Árnessýslu: Trausti Hjálmarsson, Austurhlíð 

 Loðdýraræktarfélag Suðurlands: Hjalti Logason, Neðri-Dal 

Mynd á forsíðu: Fossar á Kálfafellsheiði (í Djúpá) Ljósmynd: Helga Sigurðardóttir 

Gunnar Kristinn Eiríksson 

Skýrsla formanns 

Síðustu tveir aðalfundir BSSL hafa verið haldnir 

sem fjarfundir og hafa gengið ágætlega fyrir sig. 

 Nú getum við haldið staðfund og er það mun 

ánægjulegra fundarform fyrir þetta stóran fund. 

 Á síðasta aðalfundi var kosið í stjórn úr 

Rangárvallasýslu en Erlendur Ingvarsson, Skarði 

og Ragnar Lárusson, Stóra-Dal gáfu ekki kost á 

sér til áframhaldandi stjórnarsetu. Í þeirra stað 

voru kosin Hulda Brynjólfsdóttir Tyrfingsstöðum 

og Páll Eggertsson Arngeirsstöðum.  Til vara 

Borghildur Kristinsdóttir Skarði og Sigurður 

Sæmundsson Skeiðvöllum.  

 Stjórn skipti með sér verkum, Gunnar Kr. 

Eiríksson formaður, Páll Eggertsson varafor-

maður, Björn H. Snorrason ritari, Hulda Brynjólfs-

dóttir og Helgi Eggertsson meðstjórnendur.  

Haldnir voru 5 formlegir stjórnarfundir á árinu.  Í 

desember var haldinn fjarfundur með stjórn BÍ og 

framkvæmdarstjóra, ásamt formönnum búnaðar-

sambanda og framkvæmdarstjórum þeirra.   

 Á stjórnarfundi 14. júní ákvað stjórn BSSL að 

skipa laganefnd til að fara yfir lög sambandsins og 

gera tillögur um breytingar sem taka mið af 

breyttum aðstæðum í félagskerfi bænda og fleiri 

þáttum.  

 Stjórnin óskar eftir því að áfram verði miðað 

við fulltrúalýðræðið en önnur atriði sem m.a. Þarf 

að hafa í huga eru: 

• Breyttar samþykktir BÍ og þar með félagskerfi 

bænda. 

• Óformlegar viðræður hafa verið við BASK um 

að þeir gerist aðilar að BSSL.  

• Ráðgjafaþjónustan hefur verið færð í sérfyrir-

tæki, RML. 

• Kosningar til búnaðarþings. 

 Skipan nefndarinnar er: 

Sigurður Loftsson, Steinsholti, formaður, 

Jóhann Nikulásson, Stóru-Hildisey 2,  

Elín Heiða Valsdóttir, Úthlíð,  

Sveinn Sigurmundsson, Selfossi er starfsmaður 

nefndarinnar.  

 Vil ég þakka laganefndinni sérsaklega fyrir vel 

unnin störf. 

 Bréf barst frá framkvæmdastjóra RML í janúar 

um einhliða ákvörðun RML að loka á aðgang 

búnaðarsambandanna að kortagrunni Landmæl-

inga þann 31. janúar.  En samkomulag var gert 

árið 2013 þegar RML var stofnað að búnaðarsam-

bönd sjái um túnkortagerð sem það vildu en hin 

fengu önnur búnaðarsambönd eða RML sér til 

aðstoðar.  Að beiðni búnaðarsambandanna opnaði 

RML aftur aðgang og nú eru viðræður í gangi með 

framhald málsins.  Vonandi verður þessu lent far-

sællega, sérstaklega fyrir bændur.  

 Þakka ég starfsfólki og bændum fyrir 

ánægjulegt samstarf. 

 
Gunnar Kr. Eiríksson. 

Mynd: Miðfellsvatn í Hrunamannahrepp. Ljósmynd Helga Sigurðardóttir 

Tíð var hagstæð í byrjun árs að mestu leyti fram að 

páskum. Kólnaði í apríl en maí var þurr og kaldur. 

Spretta var allt að hálfum mánuði seinni en í 

meðalári. Sláttur hófst um mánaðarmótin júní/júlí. 

Þá tóku suðvestlægir vindar við en þá var rysjótt og 

úrkomusamt á suðvesturhorninu. En áhrifa af 

hnjúkaþeynum fer strax að gæta fyrir austan 

Mýrdalssand og fyrir norðan og austan var mikil 

sumarblíða.   

 Heyfengur var þokkalegur og heygæði meiri en 

margur þorði að vona en grös halda næringargildi 

sínu betur í kulda. Kartöflumygla náði sér á strik í 

bleytutíðinni sunnanlands og var að valda miklum 

búsifjum. 

 Kórónuveiran hafði mikil áhrif á alla starfsemi 

sem og fundi. Fjarfundir eru mun meira notaðir og 

geta sparað mikinn tíma og kostnað við ferðalög 

auk þess sem þeir eru oft betur skipulagðir og 

markvissir. Vel getur farið á því að vera með 

námskeið og fræðslu með fjarfundatækni og það er 

alveg víst að þessi tækni er komin til að vera. En 

stærri fundir með nefndarstörfum og afgreiðslu 

mála eru hepplegri sem staðarfundir auk þess sem 

það er gott að hittast af og til. 

 Búnaðarsambandið veitti verðlaun á aðalfundi 

Félags kúabænda á Suðurlandi sem haldinn var 

sem fjarfundur 25. febrúar. Afurðahæsta kúabúið á 

Suðurlandi 2020 var hjá Fanneyju og Reyni 

Hurðarbaki en meðalafurðir voru 

8.445 kg/árskú. Einnig fyrir afurða­

hæstu kúna á Suðurlandi 2020 sem 

var Ösp 1280, Birtingaholti 4 hjá 

Fjólu og Sigurði en hún mjólkaði 

14.062 kg. Þá voru veitt verðlaun 

fyrir þyngsta ungneytið á Suðurlandi 

2020 sem var Limousin og Angus 

blendingur nr. 2369 hjá Berglindi og 

Arnari í Gunnbjarnarholti  en fallið 

var 515,7 kg 

 Eftir síðasta Búnaðarþing þegar 

nýjar samþykktir Bændsamtakanna 

lágu fyrir var ljóst að lögum BSSL 

þyrfti að breyta og stjórnin lagði 

upp með nokkrar áherslur. Fulltrúa-

lýðræði áfram. Bjóða félögum í 

Austur Skaftafellssýslu að gerast 

aðilar að Búnaðarsambandinu m.a vegna þess að 

kjósa á sameiginlegan fulltrúa á Búnaðarþing úr 

Skaftafellssýslum. Stjórnin leitaði til Sigurðar 

Loftssonar Steinsholti, Jóhanns Nikulássonar Stóru 

Hildisey og Elínar Heiðu Valsdóttur Úthlíð um að 

starfa í laganefnd og leggja fram tillögur til aðal-

fundar um lagabreytingar. Sigurður Loftsson hefur 

stýrt störfum nefndarinnar en Sveinn Sigurmunds­

son hefur verið starfsmaður hennar.  Nefndin hefur 

haldið fjölmarga fundi m.a. með búgreinafélögum á 

svæðinu, stjórn BSSL og stjórn BASK og er nú að 

skila af sér tillögu um lagabreytingu á næsta 

aðalfundi. 

 Gerður var samningur við ANR um að 

Búnaðarsambandið kæmi að eftirfylgni við skil á 

haustskýrslum fyrir Suðurland og austur í Lón. Alls 

voru rúmlega 1000 skýrslur búfjáreiganda sem ekki 

hafði verið skilað en þegar betur var að gáð þurfti 

verulega tiltekt í gagnagrunninum Bústofni en 

margir búfjáreigenda þurftu að skila fleiri en einni 

skýrslu. 

 Aðalfundur Búnaðarsambands Suðurlands sá 

113. var haldinn 21. apríl sem fjarfundur. Staðar­

fundur að Smáratúni í Fljótshlíð hafði verið fyrir-

hugaður og undirbúinn. Vegna hertra samkomu-

takmarkana varð að breyta honum í fjarfund.  Alls 

mættu 32 fulltrúar af 43 sem höfðu rétt á fundar­

setu frá 23 búnaðarfélögum og 5 búgreinafélögum. 

Sveinn Sigurmundsson 

Starfsemi Búnaðarsambandsins 2021 

Verðlaunahafar  Huppustyttunar 2021, afurðahæsta kúabúið á 

Suðurlandi hjá Guðjóni og Helgu Syðri-Hömrum 3, með þeim á 

myndinni er dóttir þeirra Heiðdís Rún ásamt Guðmundi 

Jóhannessyni RML og Sveini Sigurmundsyni BSSL.    
             Ljósmynd Björg Agnarsdóttir 

Fyrir utan hefðbundinn aðal­

fundarstörf fluttu Oddný Steina 

Valsdóttir varaformaður BÍ og 

Vigdís Häsler framkvæmdastjóri 

BÍ ávarp. Kosið var um 2 fulltrúa í 

stjórn úr Rangárvallasýslu en 

Ragnar Lárusson og Erlendur 

Ingvarsson gáfu ekki kost á sér til 

áframhaldandi setu. Páll Eggerts­

son Arngeirsstöðum og Hulda 

Brynjólfsdóttir Tyrfingsstöðum 

voru kosin í stjórn til næstu þriggja 

ára og varamenn þeirra Borghildur 

Kristinsdóttir og Sigurður 

Sæmundsson. 

 Búnaðarsambandið heldur úti 

heimasíðu og birti 35 fréttir á árinu 

auk fundargerða og upplýsinga um 

starfsemina. 

 Atvinnuvega- og nýsköpunarráðuneytið greiddi 

jarðræktarstyrki, landgreiðslur og tjónabætur vegna 

tjóns af völdum álfta og gæsa á ræktunarlandi 

bænda vegna ársins 2021. Styrkir vegna jarðræktar 

nema alls 380 milljónum kr. skv. fjárlögum ársins 

2021 og 378 milljónum í landgreiðslustyrki, sem 

gera alls 758 milljónir kr. 

 Samþykktar umsóknir þetta árið voru 1.518 

talsins. Landgreiðslur voru veittar vegna 79.869 

hektara og 35.860 spildna. Einingaverð land-

greiðslna er 4.718 kr. pr. ha. Jarðræktarstyrkir voru 

veittir vegna 11.201 ha sem skiptust niður á 4.634 

ræktunarspildur. Einingaverð jarðræktarstuðnings 

er 34.687 kr./ha. Útreikningur um landstærðir og 

ræktun byggjast á upplýsingum úr jarðræktar­

skýrsluhaldi í forritinu Jörð.is, sem svo aftur byggir 

á landupplýsingagrunni túnkorta. Búnaðarsam­

bandið sá líka um úttektir í Austur-Skaftafellssýslu. 

Úttektarvinnan felst m.a í því að yfirfara umsóknir 

og bera þær saman við loftmyndir og gervitungla­

myndir eftir mismunandi dagssetningum og heim­

sækja bændur eftir tilviljunarkenndu úrtaki.  

 Búnaðarsambandið kemur að fjölmörgum öðrum 

verkefnum og má þar nefna  mat á tjónum, um­

sagna vegna stofnunar lögbýla, aðstoð við um­

sóknir og úttektir vegna vatnsveitna á lögbýlum, 

úttektir vegna styrkja í Framleiðnisjóð og mat á því 

að land sé tekið úr landbúnaðarnotum. Þá sér 

Búnaðarsambandið um túnkortagerð. 

 Búnaðarsambandið kom að starfsemi Nautís með 

því að sjá um bókhald og framkvæmdastjórn, auk 

þess sem undirritaður kemur að vigtun, sæðistöku 

og fleiri verkum. 

  

Stóra Ármót. 

Vorið var kalt og þurrt og það spratt hægt. Klaki 

var enn í jörð við jarðvinnslu 15 maí.  Sláttur hófst 

mun seinna en venjulega eða í byrjun júlí. Heyskap 

fyrir mjólkurkýr lauk 6. júlí, en fyrri slætti lauk 19 

júlí.  Nýræktir voru 10 hektarar, korni sáð í 20 ha. 

og fengust af þeim 60 tonn af 85% þ.e.  Korn af 8 

ha var með lélega fyllingu sökum vorkulda og 

ótæpilegrar beitar (álft, gæs) og voru 3,5 ha af því 

ekki uppskornir sökum tíðarfars, en hálmur hirtur.  

Uppskera í fyrri slætti 880 rúllur, heyskapur alls 

1150 rúllur hey og grænfóður (hafrar+gras) og 180 

rúllur af hálmi. 

 Framleiðsluréttur búsins var árið 2021, 329.082 

þúsund lítrar en hækkar í 332.486 lítra árið 2022. 

Samkvæmt skýrsluhaldi nautgriparæktarinnar eru 

afurðir á árskú 2021, 7.525 kg sem er hækkun milli 

ára. Innlögð mjólk á árinu var 376.055 þúsund 

lítrar. Efnainnihald innleggsmjólkur var (tafla 1),  

prótein 3,45% og fita 4,27%, frumutala var 181.  

 Í rekstrargreiningu sem unnin var af Runólfi   

Sigursveinssyni hjá RML kemur m.a fram að 

framleiðslutekjur af mjólkurframleiðslu séu háar 

sem skýrist af háu afurðastigi og góðu efnainnihaldi 

en breytilegi kostnaðurinn er heldur hærri en á við­

miðunarbúum. Þá er veruleg heysala en búið sér 

Nautís fyrir heyi. 

 Á árinu var keyptur mjaltaþjónn. Fullwood    

Merlin frá Landstólpa en hann var á hagstæðasta 

 

Ár Árskýr 

Nyt-

árskýr kg 

  

Sæti 
Fitu % 

Prótein 

% 

Frumutala 

x 1000 Gerlatala 

2000 56 4.422   3.82 3.27 336 31.916 

2002 47 5.378 204 3.87 3.32 263 11.875 

2004 40 6.248 52 3,83 3,29 299 12.812 

2006 42 6.357 58 4,00 3,41 343 10.916 

2008 45 6.321 75 4,06 3,47 325 11.920 

2010 43,8 6.972 16 4,18 3,49 230 9.420 

2011 43,4 6.518 58 4,18 3,45 164 8.540 

2012 46,8 6.655 53 4,17 3,43 174 10.404 

2013 42,1 6.798 45 4,37 3,55 232 11.100 

2014 47,3 6.844 47 4,16 3,47 172 9.600 

2015 51,8 6.628 99 4,19 3,52 223 12.000 

2016 47,4 7.027 77 4,12 3,40 249 12.000 

2017 51,2 6.259 212 4,19 3,47 199 6.000 

2018 53,4 7.343 69 4,20 3,41 167 5.000 

2019 52,5 6.902 126 4,51 3,40 153 6.000 

2020 47,8 7.356 72 4,66 3,51 182 8.000 

2021 52,3 7.525 46 4,27 3,45 181 10.000 

Tafla 1. Yfirlit um afurðir – magn og eiginleika, árin 2000-2021  

verðinu eftir útboð til þeirra sem fyrirtækja sem 

hafa haslað sér völl á mjaltaþjónamarkaðnum. Hann 

kostaði rúmar 17 milljónir en með öllum breyt­

ingum á fjósinu og aukabúnaði tæpar 20 milljónir.  

 Rektor LbhÍ Ragnheiður I. Þórarinsdóttir og 

Þóroddur Sveinsson deildarforseti og yfirmaður 

tilraunamála komu á fund til okkar á Stóra Ármóti 

en því miður er enginn samningur lengur við LbhÍ 

um tilraunastarf. Við fórum yfir þá aðstöðu sem 

skólinn gæti nýtt sér og hugsanleg tilrauna- og 

nemendaverkefni. Góðir möguleikar eru á að 

framkvæma jarðræktartilraunir á Stóra Ármóti þar 

sem um mismunandi jarðvegsgerðir er að ræða og 

fundurinn var gagnlegur og fræðandi en samt ekkert 

fast í hendi. Fyrir fundinn komu hugmyndir frá 

Félagi Kúabænda á Suðurlandi um hugsanleg 

verkefni sem vinna mætti á Stóra Ármóti; 

• Starfsumhverfismælingar á nútíma kúabúi. 

• Yrkjaprófanir á niturbindandi fóðurjurtum. 

• Mælingar á losun koltvísýrings frá ræktuðu landi 

við íslenskar aðstæður. 

 Það er gleðilegt að fá svona hugmyndir frá gras-

rótinni en stundum hefði verið gott að fá meira 

áreiti frá bændum um þau verkefni sem vinna á að. 

 Byrjað var á athugun á áhrifum af kölkun með 

skeljasandi eða dólómítkalki borið saman við enga 

kölkun í samvinnu við Sláturfélag Suðurlands. 

Uppskera, efnainnihald og sýrustig verður m.a. 

skoðað. Verkefnið mun standa í 3 ár. 

 Athugun á mismunandi tíma á sæðingu með 

djúpfrystu hrútasæði miðað við 16 klst, 20 klst og 

24 klst frá því að beiðsli hófst. Allar ærnar á Stóra 

Ármóti eða 120 ær voru tvísamstilltar og síðan 

sæddar eftir að leitað var.  Árangur liggur fyrir í 

vor. 

 Fyrirhuguð er byggyrkjatilraun að Stóra Ármóti í 

samstarfi við jarðræktarmiðstöð LbhÍ. Stefnt er að 

leggja út yrkjatilraun til uppskerumælinga. Bornar 

verða saman erlend yrki til samanburðar við inn­

lend yrki og kynbótalínur. Verkefnið er styrkt af 

Matvælasjóði. 

 Fósturvísaskolun var úr þremur Angus kvígum 

frá Nautís var í byrjun nóvember og aðstaðan á 

Stóra Ármóti notuð. Tjerand Lunde norskur dýra-

læknir kom til landsins og aðstoðaði okkur við það 

verkefni. Það var bara ein kvígan sem gaf rétt 

nothæfa fósturvísa og var tveimur af þeim komið 

fyrir í fósturmæður. Nú er komið í ljós að báðar 

hafa haldið og því von í tveimur Angus kálfum í 

byrjun ágúst. Góð samvinna og samlegðaráhrif er 

við starfsemi Nautís. 

 Sú hugmynd hefur komið fram að nota kúabúið 

sem ræktunarkjarna þegar farið verður að nota úrval 

út frá erfðamörkum í ræktunarstarfinu og fóstur-

vísateymið okkar ætti að geta nýst vel við það.                                                                              

 Fundarsalurinn hefur nýst til bændafunda og 

námskeiðahalds. Haldið var námskeið í beiðslis-

greiningu með Þorsteini Ólafssyni dýralækni á 

vegum Kynbótastöðvar ehf í maí. Þátttaka var góð 

en í leiðinni var Þorsteinn með ráðgjöf fyrir þau bú 

sem tóku þátt í námskeiðinu. Annað námskeið í 

beislisgreiningu verður svo haldið í vor en nú 

gegnum LbhÍ. Námskeið í sauðfjársæðingum var 

svo haldið í samvinnu við Endurmenntunardeild 

LbhÍ í desember.  

 Búið er að skipuleggja skjólbelti og skjóllundi í 

samvinnu við Skógræktina næsta vor fyrir þann 

hluta jarðarinnar þar sem fé gengur ekki á. 

 Selfossveitur og Búnaðarsambandið gerðu með 

sér leigusamning árið 2000 um að veiturnar fengju 

einkarétt til jarðhitarannsókna, borunar eftir jarðhita 

og til virkjunar og hagnýtingar á honum í landi 

Stóra Ármóts. Finnist nýtanlegt heitt vatn er greitt 

visst fyrir hverja holu eftir afkastamælingu óháð því 

hvort vatnið sé nýtt eður ei. Á síðasta ári gaf hver 

hola sem afkastaði 50 l/

sek nærri 1,5 milljónir. 

Heildargreiðslur frá 

Selfossveitum fyrir nýt-

ingarréttinn á síðasta 

ári var nærri 6,5 

milljónir. Frá því að 

greiðslur hófust gæti 

látið nærri að þær væru 

uppreiknaðar nærri 70 

Línurit: Afurðir árskúa á Stóra Ármóti saman 

   borið við landsmeðaltal. 

milljónum. Greiðslum fyrir nýtingaréttinn með 

þessum hætti mætti helst líkja við auðlindagjald. 

 Rekstrartekjur voru 68,8 milljónir og rekstrar-

gjöld með 9,4 milljóna króna afskriftum upp á 65,2 

milljónir en EBIDTA/rekstrarafgangur 13,1 millj-

ónir. Skuldir búsins eru einungis við móðurfélagið 

síðan að einkahlutafélagið var stofnað sem eru 32,4 

milljónir. Eignir í stofnsjóðum eru hinsvegar 43,6 

milljónir, mest í Auðhumlu eða 42,1 milljónir. 

Ákveðið var að greiða móðurfélaginu vexti sem 

námu 1.1 milljón sem voru 3,5 % vextir án verð-

tryggingar. Vert er að hafa í huga að verktaka-

greiðslur voru um 15 milljónir og 2,4 milljónir 

greitt til Búnaðarsambandsins. Samtals eru þetta 

18,5 milljónir á síðasta ári. 

 Stóra Ármót er skuldlaust og vel rekið bú í eigu 

sunnlenskra bænda. Landið verðmætt með jarðhita, 

og veiðréttindum. En aðalmálið er hvernig sé hægt 

að nýta búið bændum til hagsbóta. 

  

Kynbótastöð.  

Kynbótastöð ehf. sér um sæðingastarfsemi á Suður- 

og Austurlandi en þar voru framkvæmdar 21.016 

sæðingar árið 2021 sem er fækkun um 131 sæðingu 

milli ára  en er 44 % sæðinga í landinu. Á Búnaðar-

sambandssvæðinu voru 18.432 sæðingar sem er 

fækkun um 265 sæðingar milli ára.  

 Í desember fór Bragi Ágústsson í veikindaleyfi og 

mun að líkindum ekki koma aftur til starfa. Það 

varð að ráði að fækka sæðingasvæðunum og fast-

ráðnum frjótæknum úr fjórum í þrjú í ársbyrjun 

2022. Hermann Árnason Hvolsvelli sér um svæðið 

austan Lambhaga á Rangárvöllum og að Vík. 

Guðmundur Jón Skúlason vesturhluta Rangár-

vallasýslu og hluta af Skeiðunum og Flóann. 

Úlfhéðinn Sigurmundsson er í uppsveitum Árnes-

sýslu. Hvert svæði telur um 3000 kýr og tæplega 60 

kúabú. 

  Sigurður Max Jónsson Sköldólfsstöðum Breiðdal 

sinnir kúabúum á Suður-Fjörðum en Gestur Jens 

Hallgrímsson Blöndubakka sinnir svæðinu kringum 

Egilsstaði, auk Hánefsstaða og Skorrastaða. Aðrir 

frjótæknar eru; Fyrir Austur Skaftafellsýslu Orri 

Brandsson og Friðrik Reynisson afleysingamaður. 

Sigríður Böðvarsdóttir fyrir Skaftárhrepp og 

afleysingamaður Bergur Sigfússon. Aðrir 

afleysingamenn eru Halldór Eiðsson, Birkir 

Þrastarson, Bjarki Guðmundsson og Eyþór Karl 

Ingason  

 Klaufsnyrting var framkvæmd á 5.534 kúm á 112 

kúabúum á síðasta ári sem er svipað og árið á 

undan. Meðalverð á kú var 2.094 kr. Birkir 

Þrastarson frá Hæli sér um klaufsnyrtinguna. Það 

líður að endurnýjun á básnum sem keyptur var árið 

2007  en nýr bás kostar um 6 milljónir 

 Rekstrarkostnaður bílanna var tæpar 52 kr/km 

með afskriftum en kostnaður án afskrifta var nærri 

38 kr/km. Bílarnir eru afskrifaðir um 20% á ári í 

stað 10% á ári sem er nær lagi miðað við þann 

mikla akstur sem er á þeim. Hagstæðustu bílarnir 

eru Nissan Qashqai jepplingar sem eru undir 40 kr/

km með afskriftum. Kynbótastöðin festi kaup á 

Teslu Y fjórhjóladrifnum jeppling sem gefinn er 

upp með allt að 500 km drægni á einni hleðslu. 

Bíllinn var keyptur í september og er staðsettur á 

Hvolsvelli þar sem við settum upp heimahleðslu-

Tafla 2. Rekstrarkostnaður sæðingabíla 2021 

stöð. Til áramóta var hann keyrður rúmlega 18 

þúsund km og eldsneyti og skattar rétt rúmar 4 kr/

km en mikill kostnaður í dekkjakaupum, standsetja 

hann sem sæðingabíl þá verða afskriftir háar því 

hann kostar nærri 8 milljónir. Bílinn hefur góða 

aksturseiginleika en eins og með aðra rafbíla er 

gefin upp hámarksdrægni við bestu aðstæður. Oft 

er raundrægnin um 60% af því sem gefið er upp 

sem rétt sleppur miðað við þetta svæði. Við erfiðar 

aðstæður fer hún enn neðar. Það stendur til að 

kaupa annan rafbíl með sumrinu Skoda Enyag sem 

er fjórhjóladrifinn jepplingur en 4 sm hærri en 

Teslan sem er full lág. 

 Fanghlutfall í sæðingum hækkaði úr 63 % miðað 

við 56 daga frá 1. sæðingu í 67 %. Fanghlutfall er 

betra á austurhluta svæðisins og hefur verið um 

nokkurt skeið. Það er aðeins munur á árangri 

frjótækna sem er frá 60% og að liðlega 70 %. 

Endurmenntun frjótækna er 

mikilvæg og í svona 

rútínustörfum er nauðsyn-

legt að staldra við öðru 

hvoru og  fara yfir verklag 

og tækjabúnað. 

  

Sauðfjársæðingastöð. 

Sæðistökuvertíðin á Sauð-

fjársæðingastöðinni gekk 

að flestu leyti vel og færð 

og veður seinni hlutann 

mjög gott. Alls var sent út 

sæði í tæplega 20 þúsund 

ær sem er meira en í fyrra 

en þá var útsent sæði í 

rúmlega 18 þúsund ær. 

Gríðar mikil ásókn var í hrútinn Viðar 17-

844 frá Bergsstöðum í Miðfirði en það 

tókst að senda úr honum sæði í 2.570 ær 

en pantanir voru flesta daga þrefalt fleiri. 

Viðar var prýðis sæðisgjafi bæði að 

gæðum og magni og það er bara Grábotni 

06-833 frá Vogum sem hefur verið meira 

notaður frá upphafi sæðinga í Laugar-

dælum. Grábotni var með útsent sæði í 

2.875 ær og er einn sá mesti sæðisgjafi 

sem verið hefur á stöð. Sá hrútur sem 

næstur kemur með notkun var Grettir 20-

877 frá Ytri-Skógum með útsent sæði í 

2.040 ær.  Þá kom Hnokki 19-874 frá 

Garði í Þistilfirði með útsent sæði í 1.555 

ær. Af kollóttum hrútum var Tónn 18-855 frá 

Melum sendur út í 1.145 ær. 

  Eins og sjá má á meðfylgjandi töflu eru 12.780 

ær sæddar frá stöðinni þetta haustið sem er liðlega 

1000 ám fleira en í fyrra og það mesta síðan 2016. 

Það er samt samdráttur í sæddum ám á Suðurlandi 

nema í Austur-Skaftafellssýslu. Nýtingin á sæðinu 

miðað við útsent sæði er rétt um 65% sem er varla 

ásættanlegt. Að vísu er hluti af skýringunni mikið 

af búum með fáar ær en minnsta afgreiðsla er sæði í 

5 ær. Svo er það til að vel ríflega sé pantað og 

jafnvel ekki búið að finna blæsmur. Það voru 11 bú 

sem sæddu yfir 100 ær hér á Suðurlandi. 

 Hrútarnir voru settir út að venju upp úr miðjum 

maí. Beit var lítil en vorið var kalt og þurrt og því 

var gefið hey með beitinni til að byrja með.  Barka-

bólga sem hefur undantekningalaust reynst banvæn 

kom í 2 hrúta þá Muninn og Lurk. Þeim var gefið 

Viðar frá Bergsstöðum 17-844. Ljósmynd Torfi Bergsson 

Tafla 3. Sæddar ær frá Sauðfjársæðingastöð Suðurlands með fersku sæði 

sýklalyfið Vetrimoxin ásamt stórum skammti af 

bólgueyðandi sterum. Meðferðin var endurtekin og 

báðir þessir hrútar jöfnuðu sig. 

 Djúpfrystingin hófst um 10. nóvember en nú brá 

svo við að sæðið lifði illa eftir að blöndunarvökvinn 

sem er frá Mini Tube og hefur verið notaður um 

árabil var settur í sæðið.  Eftir mikla rannsóknar-

vinnu hjá þeim Páli Stefánssyni og Þorsteini Ólafs-

syni kom skyndilega í ljós að Norðmenn lentu í 

sömu ógöngum og því ljóst að blöndunarvökvinn 

var ónothæfur.  Ekkert frosið sæði náðist því þetta 

haustið en við tókum sæði í 7 daga með tilheyrandi 

undirbúningi. Hér er því um mikið tjón að ræða 

fyrir stöðina en samband vísindamanna sem vinna 

að þróun á djúpfrystu hrútasæði styrktist. 

 Fanghlutfall með fersku sæði var 67% og 1,87 

fædd lömb eftir á sem er svipað og síðustu ár. Nú er 

Tinna Kristjánsdóttir nemi við LbhÍ með BS verk-

efni um samhengi sæðisgæða einstakra hrúta við 

fanghlutfall og verður fróðlegt að sjá niðurstöðu 

hennar. Breytileiki í fanghlutfalli milli einstakra 

hrúta er oft frá svona 55 % og upp í rúm 70 %. 

Breytileiki milli sæðingamanna og búa er hinsvegar 

mun meiri. 

 Sama starfslið var við stöðina og síðustu haust en 

starfsmannavelta er lítil. Páll Þórarinsson sér um 

sæðistöku og gegningar í hrútahúsi. Ármann 

Sverrisson er aðstoðarmaður við sæðistöku, leiðir 

hrútana fram og sér um akstur á hrútasæði austur í 

sveitir. Páll Stefánsson dýralæknir sér um sæðis-

blöndun og gæðamat á sæði og Þóra Þórarinsdóttir 

fyllir á sæðisstráin, gengur frá pöntunum, sér um 

þrif og akstur í uppsveitir. Ólafur Þór Þórarinsson 

sér um akstur á sæði til Reykjavíkur en Sveinn 

Sigurmundsson sér um skipulag, tekur við pönt-

unum og deilir út sæðinu. 

 

  

Lokaorð 

Rekstrartekjur fyrirtækjanna með Stóra Ármóti eru 

319,3 milljónir þegar búið er að taka tillit sölu á 

milli fyrirtækjanna sem er heldur aukning frá fyrra 

ári. Rekstrargjöld eru 312,1 milljónir og er því 

rekstrarhagnaður upp á 7,3 milljónir. Fjármunaliðir  

skila 5,3 milljónum sem er  minna en á fyrra ári. 

Hagnaður með  vaxtatekjum er því 12,5 milljónir 

króna en eftir skatta er það 10,9 milljónir. Sam-

kvæmt efnahagsreikningi er eigið fé 278,2 milljónir. 

Eignir eru alls 330,1 milljónir. Veltufjármunir eru 

168,1 milljónir á móti 164,7 milljónum. Eiginfjár-

hlutfall er 94 %.   

 Bændabókhaldið veltir 45,2 milljónum en 

rekstrarniðurstaðan var neikvæð um 655 þúsund 

króna.  

 Kynbótastöð ehf  er með veltu upp á 178,9 millj-

ónir og hagnað upp á 5,9 milljónir króna þrátt fyrir 

að sæðingagjöld væru óbreytt á árinu.  

 Búnaðarsambandið er með veltu sem nemur 60,1 

milljónum og tap upp á 3,3 milljónir en þegar búið 

var að taka tillit til dótturfélags og skatta er hagn-

aður tæpar 11 milljónir.  

 Rekstrartekjur á Stóra Ármóti voru 68,7 milljónir 

en rekstrargjöld eru 65,1 milljónir og hagnaður 2,1 

milljónir þegar búið er að taka tillit til skatta og 

fjármagnsliða.   

 Rekstur fyrirtækjanna er svipaður milli ára en í 

jafnvægi og niðurstaðan vel ásættanleg. 

 Að lokum þakkar undirritaður bændum og  

samstarfsfólki ánægjulegt samstarf á liðnu ári. 

  

Sveinn Sigurmundsson 

  

 

Stóra-Ármót. Ljósmynd Helga Sigurðardóttir 



12 

 

Myndir frá fjósbreytingum á Stóra-Ármóti 

Nýr mjaltaþjónn tekinn í notkun Fullwood Merlin frá Landstólpa. 

Á aðalfundi Nautís sem haldin var í febrúar gaf 

Sigurður Loftsson formaður ekki kost á sér í stjórn. 

Jón Örn Ólafsson holdanautabóndi Nýjabæ var 

kjörin í stjórn sem síðan kaus Gunnar Kr. Eiríksson 

Túnsbergi sem formann. 

 Angus kvígurnar sem eru fæddar 2018 og 2019 

voru sæddar með innfluttu sæði úr Jens av Grani á 

síðasta ári. Þær fyrstu báru í lok febrúar en sú 

síðasta í lok ágúst. Það fæddust 13 kálfar undan 

þeim 6 naut og 7 kvígur og gengu undir þangað til 

við færðum gripina inn í einangrun í lok september. 

Burðurinn gekk vel en sumar af yngri kvígunum 

snerust gegn kálfunum við fæðingu, en vökul augu 

bústjórans komu í veg fyrir skaða. Kvígurnar virtust 

ekki mjólka sérlega vel og var munur á 

þungaaukningu hjá þeim miðað við þá kálfa sem 

hafa gengið undir íslenskum kúm og þá voru eldri 

kálfarnir frekir til sopans og stálu frá þeim yngri en 

allir gripirnir voru á sama svæði. Þá fæddust 3 

kvígur úr fósturvísum undan Emil av Lillebakken. 

Þannig að það voru 16 kálfar sem voru fluttir í 

einangrun, 10 kvígur og 6 naut. Að venju voru 

kálfarnir gerðir bandvanir og vigtaðir 

hálfsmánaðarlega. Eftir að kálfarnir voru fluttir í 

einangrunina hafa þeir þroskast og þyngst vel.  

 Ákveðið var að skola fósturvísum úr nokkrum 

kvígum sem fæddar voru 2018. Það tókst að fá 10 

góða fósturvísa sem var komið fyrir í jafnmörgum 

íslenskum kúm. Af þeim héldu 3 kýr og því von í 

jafnmörgum kálfum á næsta ári. Kálfarnir eru undan 

Jens av Grani. 

 Flutt var inn sæði úr Laurens av Krogdal og 

kvígurnar sæddar með því. Af 13 kvígum héldu 11 

kvígur við fyrstu sæðingu, ein kvíga í annarri 

sæðingu en ein Munda nr. 10 festi ekki fang og var 

fargað, við skoðun kom í ljós krónísk legbólga.  

 Beiðslisgreiningarbúnaður frá Sense Hub var 

keyptur á búið en 

hann greinir hreyf-

ingar hjá kúnum sem 

eykst við beiðsli. Tvö 

önnur holdanautabú 

festu kaup á sama 

búnaði sem hefur 

sannað gildi sitt. 

 Keyptir voru 25 

fósturvísar flestir 

undan Kid av Volstad 

en líka undan Ivar fra 

Li. Framleiðslugalli 

var í 10 af þeim sem 

sprungu við uppþýð-

ingu. En 3 kýr festu 

fang 2 kýr með Kid 

av Volstad og ein með Ivar fra Li. 

 Það er því von á 18 kálfum á þessu ári og fara 

fyrstu kýrnar að bera í lok febrúar. 

 Sæðistaka úr nautunum hófst í lok júní. Vel gekk 

að ná sæði úr Eðli og Erpi en Emmi var tregari. 

Sveinbjörn Eyjólfsson á Nautastöð BÍ kom og tók 

sæðið en Þorsteinn Ólafsson mat 

sæðisgæði. Farið var með sæðið að Hesti 

þar sem gengið var frá því og það fryst. 

Nautastöðin kaupir síðan sæðið af Nautís 

og dreifir til bænda. Frá upphafi eða ágúst 

2019 hafa verið notaðir 3500 skammtar af 

sæði úr Angus nautunum frá Noregi og þá 

bæði á mjólkur- og holdakýr. 

 Að lokinni sæðistöku voru nautin seld 

eftir útboð. Gott verð fékkst fyrir þau enda 

voru þetta einstaklega eigulegir gripir. 

 Í nóvember kom norskur dýralæknir 

Tjerand Lunde og aðstoðaði okkur við 

fósturvísaskolun úr kvígunum 3 undan 

Emil av Lillebakken. Því miður skilaði 

Sveinn Sigurmundsson 

Starfsemi Nautís 2021 

Erpur. Ljósmynd Halla Eygló Sveinsdóttir 

Smá hreinsun. Ljósmynd 

Halla Eygló Sveinsdóttir 

bara ein kvígan 10 sæmilega 

nothæfum fósturvísum. Það var 

búið að undirbúa nokkrar kýr á 

Stóra Ármóti við að taka við 

fósturvísum og voru tveir þeir 

bestu settir í jafnmargar kýr. 

Báðar kýrnar festu fang og bera 

í byrjun ágúst á Stóra-Ármóti 

og þá gripi má selja strax út af 

búinu. Tjerand vinnur nú hjá 

Genó við fósturvísaskolun og 

uppsetningu í verkefninu úrval 

út frá erfðamörkum. Hann 

fræddi okkur um að heildar-

árangur í því verkefni væri 

einungis tæp 30 % fanghlutfall 

sem er ekki langt frá þeim árangri sem við erum að 

ná. 

 Ákveðið var að fá tíma í kvígurnar þrjár og selja 

þær fengnar til bænda. Ekki er enn búið að staðfesta 

fang í þeim. Ein kvígan Emelía nr 24 þreifst ekki 

nógu vel en við 10 mánaða aldur byrjaði einhver 

ódöngun í henni. Grunur um klaufsperru sem þó var 

ekki staðfest. Ákveðið var að farga henni og þá kom 

í ljós bólgur í eitlum og vefjaskemmdir. Beðið er 

niðurstöðu úr rannsókn á vefjum. 

 Nú er komið að því að panta sæði frá Noregi en 

búið er komið með erfðaefni úr bestu norsku naut-

unum. Ef leitað er í óskylt er helst að finna ung-

nautið sem heitir því vafasama nafni Putin av 

Nordstu en hann er undan nauti frá USA. 

 Nú eru 12 Angus kýr á búinu sem bera á árinu. 

Þá eru 10 kvígur í einangrun ásamt 6 nautum. Á 

Stóra Ármóti eru 2 kvígur og á  Nautastöðinni Hesti 

er Skuggasveinn sem er 16 mánaða naut sem enn 

hefur ekki tekist að ná sæði úr. Alls 31 gripur í eigu 

Nautís og von á 18 kálfum á þessu ári. 

 Það styttist í að við náum því markmiði að vera 

með 25 hreinræktaðar Angus kýr sem við sæðum 

með sæði úr bestu Angus nautunum í Noregi og 

þannig fáum aðgang að besta erfðaefni sem völ er á 

frá Noregi. 

Nautgriparræktarmiðstöð Íslands.  Ljósmynd Halla Eygló Sveinsdóttir 

Æfingar fyrir framtíðina. Ljósmynd Halla Eygló Sveinsdóttir. 

1. Fundarsetning og ávarp -                       

Gunnar Kr. Eiríksson formaður BSSL. 

Gunnar Kr. Eiríksson á Túnsbergi setti fundinn 

með fjarfundabúnaði kl.13 og bauð fulltrúa og 

gesti velkomna að skjánum og þar með á fundinn. 

Hann gerði það að tillögu sinni að Ragnar 

Lárusson stýrði fundi og að Helga Sigurðardóttir 

starfsmaður BSSL ritaði fundargerð.  

Ragnar Lárusson þakkaði traustið og gjörði 

kunnugt að ekki yrði kosið til Búnaðarþings á 

þessum fundi, stjórn væri búin að fara vel yfir 

málin og leita álits lögfræðings og ekki yrði þörf á 

kosningu fyrr en að loknu auka Búnaðarþingi, 

þegar vitað væri hversu marga fulltrúa kjósa þarf 

um.  

Skýrsla stjórnar Gunnar Kr. Eiríksson  

Gunnar fór yfir skýrslu stjórnar sem birtist í 

ársritinu en þar fór hann yfir helstu störf stjórnar á 

árinu og síðasta aðalfund sem haldinn var sem 

fjarfundur 18. nóvember s.l. Hann fór m.a yfir þær 

breytingar sem gerðar voru á skrifstofuhúsnæðinu 

og að ákveðið hefði verið að kaupa mjaltaþjón á 

Stóra-Ármót. Þá ræddi Gunnar um vinnu við breyt-

ingar á félagskerfinu en breytingarnar eru m.a. 

fólgnar í því að bein félagsaðild bænda verður að 

Bændasamtökum Íslands, búgreinafélög sameinast 

BÍ, búnaðarsamböndin verða áfram landshluta-

samtök bænda og sinna skilgreindum verkefnum. 

Á Búnaðarþingi sem var haldið 22.-23. mars s.l. 

var samþykkt að vinna áfram að þessum félags-

kerfisbreytingum en á síðari stigum komi land-

búnaðarfyrirtæki til liðs við félagskerfið og styrki 

stoðirnar.  

Auka Búnaðarþing verður haldið 10. júní og verður 

félagskerfisbreytingin lögð þar fyrir til samþykktar. 

Verði hún samþykkt mun nýtt kerfi taka við 1. júlí 

2021. 

 

2. Ávarp varaformanns BÍ–  

    Oddný Steina Valsdóttir 

Oddný fór yfir tillögur frá síðasta Búnaðarþingi þar 

sem fyrirhugaðar breytingar á félagsaðild bænda í 

Bændasamtök Íslands (BÍ) voru samþykktar.  Þær 

þýða að bændur verða beinir aðilar að BÍ og BÍ 

verði byggt upp í ákveðnum deildum.  Hlutverk 

búnaðarsambanda er að þau verða félagslegir út-

verðir samtakanna.  Félögin munu halda sína fundi 

fyrir 15. maí n.k. og kynna þessar breytingar-

tillögur fyrir sína félagsmenn.  Þann 10. júní verður 

svo auka Búnaðarþing og ef það samþykkir þessar 

breytingar verður farið að vinna eftir þessu nýja 

skipuriti 1. júlí n.k.    

 

3. Framkvæmdastjóri BÍ – Vigdís Häsler 

Vigdís þakkaði gott boð á fundinn, hún kynnti 

áherslur BÍ sem eru, bætt kjör bænda, leið-

beiningarþjónusta og fagleg fræðsla, útgáfu-

starfsemi og miðlun upplýsinga.  Einnig öll verk-

efni sem tengjast bændum og landbúnaði.  BÍ er að 

vinna í að kynna landbúnað í samráði við félas-

menn, menntastofnanir, fyrirtæki í landbúnaði og 

stjónvöld.  Sýnilegur ávinningur að félagsaðild í BÍ 

er aukin kjör bænda, réttindi og hlunnindi, starfs-

umhverfi og upplýsingamiðlun og menntun.  

Framundan er að þróa nýtt félagskerfi, starfsáætlun 

fyrir BÍ er í bígerð, viðburðaráætlun þ.e. 

kynningarfundir og móta stefnu stjórnar og 

hlutverk framkvæmdastjóra.  Móta þarf áherslur og 

verkefni sviða, sem verða, skrifstofusvið, útgáfu- 

og kynningarsvið, markaðssvið og búgreinasvið.   

Búnaðarsamböndin munu koma inn sem félags-

legur vettvangur og svæðisbundin hagsmuna­

gæsla.   

Ítarlegri stefnumörkun Bændasamtakana verði 

mótuð á Búnaðarþingi eins og t.d. til að vita eftir 

hverju starfsmenn eiga að vinna ofl.  

 

Orðið laust  

Jóhann Nikulásson beinir spurningum til Oddnýjar 

um stöðuna á Bændahöllinni? 

Erlendur Ingvarsson óskar Vigdísi til hamingju, og 

bætir við að hann voni að hún verði bændum 

öflugur málsvari, því við þurfum að stýra þessari 

umræðu.  

Oddný svarar að það sé lítið að frétta af 

hótelmálum, nema að það er í skjóli til 7. júlí.  

Sammála Erlendi við bændur verðum oft undir í 

umræðunni og vonumst við til að nýtt skipurit efli 

okkur í að koma sjónarmiðum bænda á framfæri.  

Vigdís svarar, tíminn vinnur með okkur í sambandi 

við Bændahöllina.  Erlendi þakka ég það traust að 

113. aðalfundur  

Búnaðarsambands Suðurlands 

haldinn 21. apríl 2021 sem fjarfundur 

vera málsvari bænda, minn bakgrunnur er ekki 

sveitatengdur, en ég og Gunnar Þorgeirsson for-

maður BÍ vinnum mjög náið saman og hann hefur 

staðið sig mjög vel.  Við getum ekki verið alltaf í 

vörn, við þurfum að hafa eitthvað skipurit og sýna 

viðspyrnu.  Það er gróska innan samtakana og gott 

að fá viðbrögð en við þurfum að fara í ímyndarmál 

og kynningar. Sigurður Ingi Jóhannsson, samgöngu- 

og sveitarstjórnarráðherra, er okkar fulltrúi í 

norrænu ráðherranefndinni, þar við viljum fá að 

taka meiri þátt og horfa til þess sem gert er á 

norðurlöndum.  

 

4. Farið yfir kjörbréf – Sveinn Sigurmundsson 

Sveinn las upp kjörbréfin og lét fulltrúa staðfesta 

viðveru sína við skjáinn. Niðurstaðan var að mættir 

voru 32 fulltrúar af 43 sem rétt áttu á fundarsetu frá 

23 búnaðarfélögum og 5 búgreinafélögum. Sjá töflu 

aftast í fundargerð.  

 

5.  Reikningar BSSL og skýrsla  

     framkvæmdastjóra: Sveinn Sigurmundsson. 

Sveinn fór yfir veltutölur fyrirtækjanna fyrir árið 

2020 en þar er innbyrðis sala á milli fyrirtækjanna 

með. Búnaðarsambandið er með 58 milljón króna 

veltu, Kynbótastöð ehf. með 174 milljónir, Bænda-

bókhald ehf 44 milljónir og Stóra-Ármót ehf. 61 

milljón króna. Þá fór hann yfir reikninga Búnaðar-

sambandsins og helstu lykiltölur dótturfyrir­

tækjanna ásamt helstu atriðum úr starfseminni. 

Rekstrarniðurstaða BSSL og fyrirtækja þess er 

rúmar 10 milljónir í hagnað þegar búið er að taka 

tillit til skatta og fjármagnsliða, Kynbótastöð ehf. 

með 1,8 milljónir króna í hagnað, Stóra-Ármót með 

rúmar 4 milljónir í hagnað og Bændabókhald með 

tap upp á rúmar 800 þúsundir króna. 

Sveinn sagði frá fjölgun félaga en þeir eru 1.226.  Á 

síðasta ári var farið í breytingar á húsnæði BSSL. 

Innheimtum félagsgjöld beint til BSSL nema um 

annað sé rætt.  Sveinn vinnur fyrir hin fyrirtækin en 

Bændabókhaldið sér um bókhald þeirra ásamt því 

að sjá um bókhald fyrir bændur. 

Vinna í umboði ANR (atvinnuvega- og nýsköpunar-

ráðuneyti) hefur aukist. Veruleg tiltekt í Bústofni af 

hálfu BSSL þegar farið var að vinna við skil á 

haustskýrslum.  BSSL er til í fleiri verkefni ef þau 

eru í boði.   

Bændabókhaldið er að vinna fyrir 230 viðskiptavini 

þar á meðal eru 85 félög. 

Breytilegur kostnaður á Stóra-Ármóti er ívið meiri 

en á meðalbúi.  Afurðastig frekar hátt og mikil hey-

sala til Nautís.  Viðhald á girðingum og fjósi.  

Ákveðið að kaupa mjaltaþjón Fullwood/Merlin.  

EBIDTA rekstrarafgangur 12,3 milljónir. Tilrauna-

starf á vegum LbhÍ er ekkert nú sem stendur og 

skólinn hefur markað sér þá stefnu að vera með 

fóður og nautgripatilraunir á Hvanneyri. Góðir 

möguleikar eru á að framkvæma jarðræktartilraunir 

á Stóra-Ármóti þar sem um mismunandi jarðvegs-

gerðir er að ræða og nú eru viðræður við  SS um 

athugun á því hvað áhrif það hefði á uppskeru og 

efnainnihald að nota dólómít kalk og skeljasand á 

tún og í flög. Góð samvinna og samlegðaráhrif er 

við starfsemi Nautís. Sú hugmynd hefur komið fram 

að nota kúabúið sem ræktunarkjarna þegar farið 

verður að nota úrval út frá erfðamörkum í ræktunar-

starfinu. Fundarsalurinn hefur nýst til bændafunda 

og námskeiðahalds og margir möguleikar á að nota 

búið bændum til hagsbóta.  

Kynbótastöð er með meira en helming af veltu 

BSSL. Náðum verulegri hagræðingu í sæðingum á 

Austurlandi á síðasta ári.  Höfum ekki hækkað 

sæðingagjöld síðan 2019. Mikill munur er á 

kostnaði við sæðingar milli landshluta. Þarf að 

endurnýja klaufskurðarbásinn. Beiðslisgreiningar-

námskeið verður haldið við fyrsta tækifæri.  Þörf er 

á að heimsækja bú sem eru með laka frjósemi. 

Bíðum eftir hentugum  rafbíl sem hefur næga 

drægni. Fanghlutfall í sauðfjársæðingum er 68% frá 

stöðinni, en mætti vera betra í frosna sæðinu. 

Nemendaverkefni er við LbhÍ þar sem sæðisgæði og 

fanghlutfall einstakra hrúta er borið saman.  Til 

stendur að gera fekari rannsóknir með frosið sæði. 

Farsælt samstarf er við Nautís. Árangur í fósturvísa-

uppsetningum ekki nógu góður.  Hugmynd er um að 

fá erlendan sérfræðing í sumar ef hægt verður til að 

fara yfir þetta með okkur og reyna að bæta 

árangurinn í fósturvísainnlögn.   

Breytum samþykktum BSSL þegar samþykktum BÍ 

verður breytt. Búnaðarsamband Austur-Skaft-

fellinga mun líklega óska eftir aðild að BSSL. 

Búnaðarsamband Suðurlands er samtök bænda og 

fólks í dreifbýli á Suðurlandi.  Aukin samvinna og 

samstarf við BÍ.  Hvernig geta þessi samtök komið 

sem best að gagni fyrir bændur. 

 

6.  Umræður um skýrslur og reikninga og þeir   

 bornir undir atkvæði. 

Reynir Jónsson þakkaði fyrir skýrslu Sveins.  

Eðlilegt er að velta fyrir sér stöðu og hlutverki Stóra

-Ármóts eins og segir í ársskýslunni um búið. Þar 

koma líka hugmyndir að verkefnum sem þarf að 

drífa í gang og fá peninga annars staðar frá. Af 

hverju er kostnaður við kjarnfóður, áburð og fræ 

yfir meðalbúi? 

Haraldur Einarsson þakkar Sveini fyrir góða 

yfirferð og skýrslu.  Á næstu misserum eru gríðar-

leg tækifæri til að efla Búnaðarsambandið.  Vill 

gera athugasemd við það að það eigi ekki að kjósa 

búnaðarþingsfulltrúa en samkvæmt lögum félagsins 

á að kjósa núna, kallar eftir umræðum.   

Ragnar Lárusson  taldi ástæðulaust að kjósa til 

Búnaðarþings á síðasta kjörseðli stóð kosning til 

Búnaðarþings 2020 og 2021 og að það yrði auka 

aðalfundur til að kjósa nýja fulltrúa, þegar fulltrúa-

fjöldi okkar verður klár. 

Hulda Brynjólfsdóttir þakkaði góðar skýrslur og 

spyr um lækkað fanghlutfall, er það bara fyrir 

mjólkurkýr eða eru holdakýr líka með? 

Sveinn Sigurmundsson þakkaði og fagnaði fyrir-

spurnum. Allra vilji er að Stóra-Ármót komi að 

gagni fyrir bændur. Meiri kostnað við fræ og áburð 

má mögulega skýra að búið sér um hey fyrir Nautís 

og er með kornrækt á 20 ha.  Við þurfum að skoða 

hvort við séum með aðstöðu fyrir ræktunarkjarna.  

Fanghlutfall er miðað við allar kýr sem eru sæddar 

og þær fáu holdakýr sem eru sæddar eru þar með.   

Haraldur Einarsson er enn ósammála svari fundar-

stjóra um kosningu til Búnaðarþings.  Hugsi yfir 

stöðu Stóra-Ármóts við eigum að gera ríkari 

arðsemiskröfu, ekki í milljónum króna heldur í 

tilraunum og hvetur stjórn til að efla rannsóknir.  

Var síðasta tilraun ekki kláruð?  Á Stóra-Ármót var 

keyptur haugtankur. Var samvinna og sameign við 

bændur á nágrannabæjum skoðuð og svo er nýlegur 

haugtankur hjá Búnaðarfélagi Villingaholtshrepps 

sem hefði verið hægt að fá afnot af. Á síðasta 

aðalfundi var rætt um  að skoða kaup á einstaklings-

fóðrunarbúnaði á Stóra-Ármóti hvaða stefnuleysi er 

það í stjórn að fara þess í stað í kaup á mjaltaþjóni? 

Hann vill fá ársreikninga frá öllum fyrirtækjum 

sambandsins. Varðandi fjárhagsáætlun BSSL er 

annar rekstrarkostnaður frekar hár.  Af hverju 

endurskoðar Bændabókhaldið ekki ársreikninga 

Nautís? 

Samúel U. Eyjólfsson var sammála Haraldi varð-

andi kosningar til Búnaðarþings. Af hverju kom 

aðalfundarfundarboðið ekki á heimasíðuna fyrr en á 

síðustu stundu, þeir félagar sem eiga málfrelsi á 

þessum fundi gátu ekki séð þetta á netinu.  Hvað 

veldur lægri frjósemi? Er mismunur milli svæða, 

sæðingamanna eða eru sæðisgæðin misjöfn? 

Páll Jóhannsson, spurði Svein hvernig hann viti að 

kýr séu sæddar of snemma. Er verið að skrá þetta 

einhversstaðar sem við sjáum ekki ?  Spurði enn-

fremur út í vinnu við tiltekt í Bústofni og aðstoð við 

greiðslumarks­viðskipti. 

Þórunn Andrésdóttir,  kom að ályktun frá á Land-

sambandi Kúabænda að hafa sæðingar á einni 

hendi.  Má ekki hagræða á þeim svæðum þar sem 

sæðingarnar eru óhagkvæmar. Ef það á að sameina 

sæðingar þá á BSSL að hugsa stórt og taka allt 

landið. 

Páll Eggertsson getum við ekki gert tilraunir á Stóra 

Ármóti án LbhÍ. 

Þorsteinn Logi Einarsson tekur undir með þörf á 

aukinni arðsemiskröfu á Stóra-Ármóti, vill að 

hagnaðurinn fari í tilraunasjóð. 

Sveinn Sigurmundsson svarar framkomnum 

fyrirspurnum.  Þegar lögin um tilraunastöðina voru í 

gildi og RALA sá um laun tilraunastjóra og 

tilraunamanns ásamt öðrum kostnaði þá voru þetta 

um 30 milljónir á ári. Vinna við tilraunir og 

kostnaður er meiri en margur hyggur. Síðasta 

tilraun sem gerð var á Stóra Ármóti var á vegum 

MatÍs en  í henni var verið að skoða hvaða áhrif það 

hefði á efnasamsetningu mjólkurinnar að gefa 

mjólkurkúm þangmjöl.  Nýr haugtankur keyptur á 

síðasta ári á Stóra-Ármót en það hefði alveg mátt 

skoða hvort það hefði verið flötur á samvinnu við 

önnur bú eða búnaðarfélög.  Ákvörðun um kaup á 

mjaltaþjóni var tekin á fyrsta fundi stjórnar á þessu 

ári en þar er verið að hugsa til vinnuléttingar og 

hugsanlega betri afurða og heilsufars hjá mjólkur-

kúnum. Aðkeypt þjónusta í öðrum rekstrarkostnaði 

hjá Búnaðarsambandinu upp á 8 milljónir er sú 

vinna og þjónusta sem Búnaðarsambandið kaupir af 

fyrirtækjum sínum. Þessi liður hét áður þátttaka í 

sameiginlegum kostnaði.  Bændabókhaldið sér um 

bókhaldsvinnu fyrir Nautís en það er ákvörðun 

stjórnar NautÍs að hafa löggiltan endurskoðanda. 

Varðandi að auglýsa fundarboðið á heimasíðunni þá 

var óvissa um hvort um staðar- eða fjarfund yrði að 

ræða fram á síðustu stundu.  Lakari frjósemi hjá 

mjólkurkúm er áhyggjuefni en náið er fylgst með 

árangri frjótækna, sæðisgæðum og árangri einstakra 

búa. Reglulega er farið yfir árangurinn með frjó-

tæknum og það eru haldnir fundir með þeim þar 

sem farið er yfir verklag hjá þeim og þeir bera 

saman bækur sínar. Breytileiki í árangri milli búa er 

mun meiri en milli nauta og frjótækna. Að mati 

frjótækna er algengt að kýr eru sæddar of snemma á 

gangmálinu. Í Bústofni var mikið af röngum skrán-

ingum sem þurfti að lagfæra. Aðilar sem höfðu 

óskað eftir að láta taka sig út vegna þess að þeir áttu 

ekkert búfé lengur og jafnvel fólk sem er látið. 

Aðstoð við bændur vegna sölu á greiðslumarki er 

vegna þess að þeir leituðu eftir aðstoð. Þegar farið 

verður að jafna aðstöðumun milli bænda í 

sæðingum verður að gera það á ábyrgan hátt og 

þessvegna mikilvægt að vanda til verka.  

Gunnar Kr. Eiríksson svaraði varðandi Stóra-Ármót 

að lítið hafi verið um tilraunastarfsemi síðustu ár á 

vegum LbhÍ, en áður var virk tilraunanefnd með 

þátttöku bænda starfandi sem eftirsjá er í. Tel ekki 

rétt að setja sæðingastarfsemina á eina hendi. Það 

fer vel á því að starfsemin sé rekin undir stjórn 

bænda og í nálægð við þá. Dæmi um fyrirtæki sem 

hefur fjarlægst bændur er RML en það er rekið á 

landsvísu.  Á Austurlandi hefur kostnaður við sæð-

ingar lækkað mikið en kostnaður er að verða 

sambærilegur við það sem er hér.  Mundi treysta 

Sveini og Sigurgeiri á Hríshól fyrir að sjá um 

sæðingar á landsvísu.   

Reikningar bornir undir atkvæði og samþykktir 

samhljóða 

 

7. Kosningar 

Kosið um tvo menn úr Rangárvallasýslu. 

Jóhann Nikulásson stingur upp á Páli Eggertssyni, 

Arngeirsstöðum, og Huldu Brynjólfsdóttur, 

Tyrfingsstöðum og til vara Borghildi Kristinsdóttur, 

Skarði og Sigurði Sæmundsyni, Skeiðvöllum í 

stjórn Búnaðarsambands Suðurlands til næstu 3ja 

ára. 

Ragnar Lárusson ber þessa tillögu upp og er hún 

samþykkt með meirihluta atkvæða. 

 

8. Tillögur lagðar fram 

    Tillaga nr.1 - frá stjórn. 

Aðalfundur Búnaðarsambands Suðurlands haldinn 

er sem fjarfundur 21. apríl 2021 samþykkir að 

árgjald til Búnaðarsambands Suðurlands fyrir árið 

2021 verði kr. 6.000 á hvern félagsmann. Tillagan 

samþykkt samhljóða. 

 

 Tillaga nr. 2 - frá stjórn. 

Aðalfundur Búnaðarsambands Suðurlands haldinn 

er sem fjarfundur 21. apríl 2021 samþykkir að 

þóknun aðalfundarfulltrúa miðist við sem svarar 

einföldum dagpeningum ríkisstarfsmanna þ.e. 

kr.12.600. Tillagan samþykkt samhljóða. 

 

 Tillaga nr. 3 - frá stjórn. 

Aðalfundur Búnaðarsambands Suðurlands haldinn 

er sem fjarfundur 21. apríl 2021 samþykkir að laun 

stjórnarmanna verði kr. 10.000 fyrir hvern stjórnar-

fund auk dagpeninga samkvæmt ríkistaxta og 

aksturs kr. 80 pr.km. Formaður fái tvöföld laun og 

dagpeninga á við aðra stjórnarmenn auk aksturs kr. 

80 pr.km. Formaður fái að auki eingreiðslu sem 

nemur kr. 300.000 á ári.  

Haraldur Einarsson eru sömu stjórnarlaun í hinum 

fyrirtækjunum?   

Sveinn Sigurmundsson, nei það eru þau ekki.   

Páll Jóhannsson hver er ríkistaxtinn?   

Sveinn Sigurmundsson það eru einfaldir 

dagpeningar 12.600 kr. 

Tillagan samþykkt samhljóða. 

 

Tillaga nr. 4 - frá stjórn  

Aðalfundur Búnaðarsambands Suðurlands haldinn 

er sem fjarfundur 21. apríl 2021 samþykkir 

fyrirliggjandi fjárhagsáætlun Búnaðarsambands 

Suðurlands fyrir árið 2021.  

Samúel U. Eyjólfsson eru greiddir dagpeningar 

þegar það eru fjarfundir?  Hvað með húsaleigu til 

RML?   

Sveinn Sigurmundsson já það eru greiddir 

dagpeningar en ekki akstur. Varðandi húsaleigu til 

RML þá hefur hún verið óbreytt frá 2013 og það var 

aðeins verið að vinna í að skoða þetta en það 

verkefni var ekki klárað.  

Tillagan samþykkt samhljóða. 

 

Tillaga nr. 5 - frá stjórn  

Aðalfundur Búnaðarsambands Suðurlands haldinn 

er sem fjarfundur 21. apríl 2021 lýsir yfir fullum 

stuðningi við tillögur félagskerfisnefndar BÍ sem 

verða til afgreiðslu á auka Búnaðarþingi 10. júní nk.  

Tillagan samþykkt samhljóða. 

 

9. Önnur mál 

Gunnar Kr. Eiríksson byrjar á að óska nýju fólki til 

hamingju með kosninguna og þakkar Erlendi og 

Ragnari fyrir gott samstarfi.  Gunnar fer yfir síðustu 

ár og samstarfið með þessum ágætu mönnum sem 

hafa hvor um sig sína sérstöðu, Erlendur sem er 

drjúgur við að velta við steinum og Ragnar sem 

man alla hluti mjög vel, en er að sama skapi ekki 

mjög nýjungagjarn.  Sauðfjárhjartað slær fast í þeim 

báðum, en pólitíkin er þeirra hjartans mál og eru 

þeir aldrei á sömu skoðun.  Þakkar þeim Ragnari og 

Erlendi vel unnin störf yfir BSSL. 

Samúel U. Eyjólfsson óskar nýju fólki velfarnaðar í 

stjórn. Hann vill að farið sé eftir 6. grein laga 

Búnaðarsambands Suðurlands og vill leggja fram 

tillögu, svohljóðandi.  

Aðalfundur Búnaðarsambands Suðurlands haldinn 

er sem fjarfundur 21. apríl 2021  

Vill að farið verði eftir 6. grein og kosið til 

Búnaðarþings 6 fulltrúar og 6 til vara. 

Eins lýsir Samúel yfir fullum stuðningi við tillögur 

félagskerfisnefndar BÍ sem verða til afgreiðslu á 

auka Búnaðarþingi 10. júní nk.   

Páll Eggertsson, þakkar stuðninginn við kjör í stórn 

BSSL. 

Haraldur Einarsson óskar nýju fólki til hamingju. 

Styður Samúel og fer yfir lög BSSL og vill taka 

undir tillögu Samúels. Spyr hvort kaup á mjalta-

þjóni styrki eða veiki möguleika á einstaklings-

fóðrun? Varðandi Kynbótastöð og sæðingastarfsemi 

þá er galið að hafa ekki allar sæðingar á einni hendi.  

BSSL á að leiða þessa vinnu, hvort sem við erum að 

tala um eina eða fleiri starfsstöðvar.   

Ragnar M. Lárusson vill vísa tillögu Samúels frá og 

ítrekar það sem hann sagði í byrjun fundar að 

stjórnin hafi farið vel yfir þessi kosningamál og m.a. 

rætt við lögfræðing BÍ.  Í síðustu kosningum voru 

kosnir fulltrúar fyrir árin 2020 og 2021 og þrátt fyrir 

að það hafi verið auka Búnaðarþing í gegnum 

tíðina, þá hafa alltaf verið boðaðir fulltrúar sem sátu 

fyrra þing.  Fulltrúar á Búnaðarþing hafa ekki tekið 

við fyrr en um áramót. 

Reynir Jónsson óskar nýju fólki velfarnaðar í stjórn 

og skorar á stjórn BSSL að reyna að efla Stóra-

Ármóti og láta okkur eigendur vita að það sé eitt-

hvað að gerast í tilraunastarfi þar. 

Hulda Brynjólfsdóttir þakkar fyrir það traust sem 

henni er sýnt að koma í þessa stjórn.  Er að hugsa 

um hvenær á að kjósa næstu fulltrúa á Búnaðar-

þing?   

Ragnar M. Lárusson kosning til Búnaðarþings 

verður á aukaaðalfundi sem haldinn verður í haust, 

þegar ljóst er hversu marga fulltrúa við eigum. 

Samúel U. Eyjólfsson ég stend með minni tillögu og 

LK er búið að kjósa sína fulltrúa. 

Ragnar M. Lárusson á kjörseðlum er upplýst um að 

kosningin er fyrir árin 2020 og 2021 

Sveinn Sigurmundsson þegar BÍ hefur boðað til 

auka Búnaðarþings þá er kallað á þá sem sátu 

síðasta Búnaðarþing enda hafa þeir umboð út 

almanaksárið. 

Haraldi Einarssyni finnst skrýtið að við viljum ekki 

kjósa um þessa tillögu og frekar ólýðræðislegt.  

Hvað eru margir stjórnarmenn sem búnaðar-

þingsfulltrúar? 

Ragnar M. Lárusson því skyldum við kjósa 6 

fulltrúa þegar fyrir liggur að þeir verði jafnvel bara 

2. 

Jóhann Nikulásson segir alveg skýrt að ef kosið 

væri nú þá hefðu þeir búnaðarþingsfulltrúar ekki 

umboð nema frá næstu áramótum, styður Ragnar og 

hans skýringar. 

Gunnar Kr. Eiríksson við í stjórninni fórum vel yfir 

þetta og það er alveg á hreinu að þessir fulltrúar eru 

með umboð og það er alveg skýrt að umboðið er 

rétt.   

Páll Jóhannsson þakkar fyrirspurnarmönnum, en 

finnst þetta frekar rússnesk kosning, í framhaldi af 

þeirri umræðu sem er að það þarf að hafa reglurnar 

skýrari.  Þetta þarf að vera klárt í lögum félagsins. 

Sveinn Sigurmundsson tekur undir með Páli, betra 

að kjósa en að hafa rússneska kosningu. Vegna 

þeirra álitamála sem upp eru komin væri betra að 

lögin væru skýrari. En í 6 gr. í samþykktunum segir 

"Á aðalfundi skulu kosnir fulltrúar til setu á 

Búnaðarþingi til tveggja ára og jafn margir til vara. 

"Skilningur BSSL og BÍ er að átt sé við almanaksár 

en ekki milli aðalfunda. Varðandi einstaklings-

fóðrunarbúnað þá erum við ekki búin að slá hann út 

af borðinu. Það hefur vantað áhuga og mannskap frá 

LbhÍ á undanförnum árum, við samruna RALA og 

LbhÍ þá virtust áherslur á tilraunastarfi minnka.  Þá 

hefur alveg vantað áreiti frá kúabændum um þörf á 

tilraunastarfi.   

Haraldur Einarsson ég ætla að taka áskoruninni og 

sendi tillögur fljótlega til BSSL. 

Gunnar Kr. Eiríksson varðandi einstaklingsfóðrun 

þá væri gott að fjármagn kæmi ekki bara frá Stóra-

Ármóti og mjaltaþjónn kemur ekki í veg fyrir þá 

fóðrun.  Laganefnd verður sett á laggirnar og þá 

verður það vinna hennar að breyta lögunum og gera 

þau skýrari.   

Að lokum legg ég fram frávísunartillögu á tillögu 

Samúels. 

Ragnar M. Lárusson frávísunartillaga lögð fram frá 

Gunnari og hún samþykkt með 19 atkvæðum en 2 á 

móti.   

Ragnar þakkar BSSL fyrir allt sem það hefur gert 

fyrir hann á undanförnum áratugum.  Í gosinu í 

Eyjafjallajökli fóru 36 ha af túnum og girðingar 

undir ösku, þá voru ráðunautar hjá mér í marga daga 

að vinna fyrir mig og get ekki annað en þakkað.  Ég 

er mikill Búnaðarsambands maður og verð það 

áfram, þið yngri menn eigið ekki að hugsa fyrr en  

eftir 50 ár, hver tekur við af ykkur?  Það verður ekki 

auðveldara í framtíðinni að manna sveitirnar.  

Sveini og öllum stjórnarmönnum sem ég hef starfað 

með þakka góð kynni.  Lærdómurinn sem ég bý að 

eftir þennan tíma er mikill og þakka ég stjórn og 

starfsfólki Búnaðarsambands Suðurlands allt gott. 

 

10. fundarslit – Gunnar Kr. Eiríksson 

Fundarstjóri gaf Gunnari formanni BSSL orðið, sem 

þakkaði fundarmönnum, tæknistjóra og fundar-

ritara.  Vill þakka Sveini fyrir sína vinnu, fram-

undan er mikil vinna við breytt félagskerfi.  

Þakkaði góðan fund og líflegar umræður, fundar-

stjóra góða stjórn og sleit fundi kl 16:18. 

 

Aðalfundur BSSL 2021 - fulltrúar 

Félag Fulltrúar 2021 

Búnaðarfélag A- Landeyjarhrepps: Jóhann Nikulásson, Hildisey 

Búnaðarfélag A-Eyjafjallahrepps: Magðalena K. Jónsdóttir, Drangshlíðardal 

Búnaðarfélag Álftavers: Páll Eggertsson, Mýrum 

Búnaðarfélag Ásahrepps: Ekki mættur 

Búnaðarfélag Bláskógabyggðar: Ingvi Þorfinnsson, Spóastöðum 

----------------------------------------- Daníel Pálsson, Hjálmsstöðum 

Búnaðarfélag Djúpárhrepps : Ekki mættur 

Búnaðarfélag Dyrhólahrepps: Magnús Örn Sigurjónsson, Eystri-Pétursey 

Búnaðarfélag Eyrabakka: Ekki mættur 

Búnaðarfélag Fljótshlíðarhrepps: Páll Eggertsson, Arngeirsstöðum. 

Búnaðarfélag Gaulverjabæjarhrepps: Stefán Geirsson, Gerðum 

Búnaðarfélag Gnúpverjahrepps: Ekki mættur 

Búnaðarfélag Grímsneshrepps: Björn Snorrason, Björk 

Búnaðarfélag Holtahrepps: Daníel Magnússon, Akbraut 

Búnaðarfélag Hraungerðishrepps: Skeggi Gunnarsson, Skeggjastöðum 

Búnaðarfélag Hrunamannahrepps: Páll Jóhannsson, Núpstúni 

----------------------------------------- Þórunn Andrésdóttir, Bryðjuholti 

Búnaðarfélag Hvammshrepps: Ingi Már Björnsson, Suður Fossi 

Búnaðarfélag Hvolhrepps: Bóel Anna Þórisdóttir, Móeiðarhvoli 

Búnaðarfélag Hörgslandshrepps: Rúnar Þorri Guðnason, Keldunúpi 

Búnaðarfélag Kirkjubæjarhrepps: Þórarinn Bjarnason, Þykkvabæ 

Búnaðarfélag Landmannahrepps: Sigurður Sæmundsson, Skeiðvöllum 

Búnaðarfélag Leiðvallahrepps: Ekki mættur 

Búnaðarfélag Rangárvallahrepps: Ekki mættur 

Búnaðarfélag Sandvíkurhrepps: Ari Páll Ögmundsson, Stóru-Sandvík. 

Búnaðarfélag Skaftártungu: Ekki mættur 

Búnaðarfélag Skeiðahrepps: Haraldur Ívar Guðmundsson, Reykholti 

Búnaðarfélag Stokkseyrarhrepps: Sigurfinnur Bjarkarson 

Búnaðarfélag V-Eyjafjallahrepps: Eyvindur Ágústsson, Stóru-Mörk 

Búnaðarfélag Villingaholtshrepps: Reynir Þór Jónsson, Hurðarbaki 

Búnaðarfélag V-Landeyjarhrepps: Ekki mættur 

Búnaðarfélag Ölfushrepps: Kjartan Þ. Ólafsson, Hlöðutúni 

Félag kúabænda á Suðurlandi: Borghildur Kristinsdóttir, Skarði 

----------------------------------------- Samúel U. Eyjólfsson, Bryðjuholti 

----------------------------------------- Þorsteinn Logi, Egilsstaðakoti 

----------------------------------------- Haraldur Einarsson, Urriðafossi 

----------------------------------------- Ekki mættur 

Félag sauðfjárbænda í Árnessýslu: Trausti Hjálmarsson Austurhlíð 

----------------------------------------- Jökull Helgason, Ósabakka 

Félag sauðfjárbænda í Rangárv.sýslu: Hulda Brynjólfsdóttir, Tyrfingsstöðum 

----------------------------------------- Guðni Jensson, Teigi 

Félag sauðfjárbænda í V-Skaft.: Ekki mættur 

Loðdýraræktarfélag Suðurlands: Ekki mættur 

Fjöldi fulltrúa í allt 43  Mættir fulltrúar 32 

Tafla: Fjöldi félaga og fulltrúa og mættir fulltrúar á aðalfund 2021 

Lög Búnaðarsambands Suðurlands 
Tillaga að breytingum fyrir aðalfund 8. mars 2022 

1.gr. 

Búnaðarsamband Suðurlands, skammstafað 
BSSL, er samband búnaðar- og búgreinafélaga 
sem starfa í Árnes-, Rangárvalla- og Skaftafells-
sýslum. Það er aðili að Bændasamtökum 
Íslands. Heimili og varnarþing þess er á 
Selfossi. 

2.gr. tillaga 

Aðild að Búnaðarsambandinu geta átt þeir 
einstaklingar og lögaðilar, sem þess óska og stunda 
búrekstur í atvinnuskyni, enda séu þeir félagar í 
aðildarfélagi, sbr.1. gr 
Aðild einstaklinga skal óháð því hvort þeir stunda 
búrekstur í eigin nafni eða annarra. Undir búrekstur 
fellur hverskonar búfjárrækt, jarðrækt, skógrækt, 
garðrækt og ylrækt. Einnig eftirfarandi starfsemi 
fari hún fram á starfsvæðinu: 
Eldi og veiðar vatnafiska, nýting hlunninda, fram-
leiðsla, úrvinnsla og þjónusta. 
Búnaðarsambandið skal halda skrá yfir aðildar-
félög sín og samræmda félagaskrá yfir alla 
félagsmenn þeirra. Sú félagaskrá er jafnframt 
félagaskrá Búnaðarsambandsins. 

3. gr.  

Tilgangur Búnaðarsambandsins er að vera heildar-
samtök sunnlenskra bænda og vera í forsvari fyrir 
sunnlenskan landbúnað.  
Efla hvers konar framfarir í landbúnaði, gæta 
hagsmuna og auka hagsæld þeirra sem landbúnað 
stunda 
Að framfylgja á hverjum tíma gildandi löggjöf um 
íslenskan landbúnað í samstarfi við þá aðila sem 
annast framkvæmd slíkra laga. 

4. gr. 

Búnaðarsambandið hyggst ná tilgangi sínum með 
því að: 

a) Vera í forsvari fyrir sunnlenskan landbúnað, 
koma fram fyrir hans hönd og annast kynningu 
á honum og standa vörð um hagsmuni 
sunnlenskra bænda. 

b) Reka ýmis konar þjónustu fyrir bændur, eftir því 
sem þörf er fyrir á hverjum tíma. 

c) Styðja hvers konar félagslega starfsemi í 
héraðinu sem stuðlar að framförum í 
landbúnaði. 

d) Annast miðlun fróðleiks og kynningarefnis eftir 
því sem henta þykir á hverjum tíma. 

e) Vera tengiliður aðildarfélaganna og félags-
manna við Bændasamtök Íslands. Sjá um 
kosningu til Búnaðarþings og önnur þau hlut-

verk sem kveðið er á um í samþykktum Bænda-
samtaka Íslands. 

f) Annast ýmiss konar umsóknir, eftirlit, umsjón, 
úttektir og vottun eftir því sem lög og reglur 
kveða á um. 

g) Sjá um rekstur þeirra fyrirtækja sem eru í eigu 
Búnaðarsambandsins og annast eignir þær, sem 
eru innan vébanda þess. 

5.gr.  

Heimilt er Búnaðarsambandinu að innheimta 
árgjald af félagsmönnum og skal upphæð þess 
ákveðin á aðalfundi sambandsins. Gjaldi þessu 
skulu félagsmenn skila fyrir 1. desember ár 
hvert. Heimilt er að víkja félagsmanni úr 
Búnaðarsambandinu hafi hann ekki staðið skil 
á árgjaldi ári eftir álagningu. 
Reikningssár Búnaðarsambandsins er almanaks-
árið. 

6. gr. 

Á aðalfundi skal kjósa tvo fulltrúa til setu á 
Búnaðarþingi og jafn marga til vara.  Skal einn 
fulltrúi kosinn úr Skaftafellssýslum og einn úr 
Árnes- og Rangárvallasýslum. Sami háttur skal 
hafður með kjör varamanna. Kjörgengi til 
Búnaðarþings hafa einungis þeir félagar 
Búnaðarsambandsins sem uppfylla aðild að 
Bændasamtökum Íslands, samkvæmt staflið a 
og b í 3.gr samþykkta Bændasamtaka Íslands. 
Falli atkvæði jöfn skal hlutkesti ráða 

7. gr. 

Stjórn Búnaðarsambandsins skal skipuð sex 
mönnum. Formaður, varaformaður, ritari og 
þrír meðstjórnendur. Kosnir skulu jafnmargir 
til vara. Stjórn og varastjórn skal þannig 
skipuð: Úr Austur-Skaftafellsýslu einn stjórnar-
maður, úr Vestur-Skaftafellssýslu einn, úr 
Rangárvallasýslu tveir og úr Árnessýslu tveir. 
Stjórnarmenn og varamenn þeirra skulu kosnir 
til þriggja ára, þannig að Árnesingar skulu 
kosnir eitt árið, Rangæingar annað árið og 
Skaftfellingar hið þriðja.  

Tveir skoðunarmenn reikninga skulu kosnir til 
tveggja ára í senn og tveir til vara. 

Stjórnin skiptir sjálf með sér verkum. Hún ræður 
framkvæmdastjóra, er sér um daglegan rekstur 
sambandsins, reikningshald og ráðningu starfsfólks 
í samráði við stjórn sambandsins. Falli atkvæði 
jöfn innan stjórnar við afgreiðslu mála, ræður 
atkvæði formanns niðurstöðu. 

8.gr. 

Æðsta vald Búnaðarsambandsins er aðalfundur, 
skal hann haldinn árlega og eigi síðar en þremur 
vikum fyrir Búnaðarþing. Skal boða til hans með 
minnst hálfsmánaðar fyrirvara. 

Á aðalfundi eiga sæti kjörnir fulltrúar félaga sem 
aðalfundur Búnaðarsambands Suðurlands hefur 
samþykkt sem aðildarfélög. 
Hvert aðildarfélag á rétt á fulltrúum sem hér segir: 
Þar sem félagatala er allt að 60, einn fulltrúa. 
Þar sem félagatala er 61-120, tvo fulltrúa. 
Þar sem félagatala er 121-180, þrjá fulltrúa. 
Þar sem félagatala er 181-240, fjóra fulltrúa, o.s.frv. 
 
Auk kjörinna fulltrúa eiga stjórn sambandsins og 
starfsmenn þess málfrelsi og tillögurétt, svo og allir 
félagsmenn aðildarfélaga. Atkvæðisrétt hafa aðeins 
kjörnir fulltrúar. Þó skal enginn fara með nema eitt 
atkvæði. 
Aðalfundur er lögmætur ef helmingur kjörinna 
fulltrúa er mættur ásamt meirihluta stjórnar 
sambandsins. Afl atkvæða ræður úrslitum. Þó þarf 
2/3 hluta greiddra atkvæða á lögmætum aðalfundi 
til þess að lagabreytingar hljóti löglega afgreiðslu, 
enda hafi tillaga að lagabreytingu verið send út með 
fundarboði. 
Auka fulltrúafund skal halda ef helmingur stjórnar-
manna eða einn þriðji hluti kjörinna fulltrúa krefst 
þess. 

9. gr. 

Á aðalfundi skal stjórnin leggja fram til umræðu og 
afgreiðslu: 
1. Reikninga sambandsins fyrir undanfarið ár, 

áritaða af skoðunarmönnum, ásamt félagaskrá 
skv. 2. gr. 

2. Skýrslu um starfsemi sambandsins undanfarið ár. 
3. Fjárhagsáætlun fyrir yfirstandandi reikningsár. 
4. Kjósa trúnaðarmenn samkvæmt 7. grein. 
5. Kosið skal til Búnaðarþings samkvæmt 6. grein. 

10. gr. 

Stjórn Búnaðarsambandsins er heimilt að kjósa 
heiðursfélaga. Hvorki aðalfundur né aðrir opnir 
fundir eru ályktunarfærir um kjör heiðursfélaga. 
Fjölda heiðursfélaga skal stilla mjög í hóf. Við kjör 
heiðursfélaga skal afhenda heiðursskjal undirritað af 
stjórnarmönnum sambandsins. Heiðursfélögum skal 
boðið að taka þátt í öllum hátíðarfundum sambands-
ins. Þeir skulu einnig boðaðir á aðalfund sambands-
ins og hafa þar málfrelsi og tillögurétt. 

11. gr. 

Lög þessi öðlast gildi þegar þau hafa verið 
samþykkt af aðalfundi Búnaðarsambands Suður-
lands. 

12. gr. 

Ákvæði til bráðabirgða: Félagsmenn Búnaðar-
sambands Suðurlands úr Austur – Skaftafells-
sýslu skulu ganga formlega frá félagsupp-
byggingu sinni til samræmis við lög Búnaðar-
sambands Suðurlands fyrir aðalfund 2023. Fram 
til þess tíma fer Búnaðarsamband Austur – 
Skaftfellinga með hlutverk aðildarfélags fyrir 
hönd félagsmanna í Austur – Skaftafellssýslu, í 
samræmi við lög Búnaðarsambands Suðurlands. 
Að þeim tíma liðnum fellur þetta ákvæði niður.   

Horft í gegnum Klifbera (steinbogi á Svínafellsfjalli í Öræfum): Ljósmynd Halla Eygló Sveinsdóttir 

Búnaðarsamband Suðurlands 

Hagnýtar upplýsingar 

Heimilisfang:                     aðalsími 

Austurvegi 1, 800 Selfoss,                  480 1800 

 Starfsfólk:              Netföng         Sími 

Sveinn Sigurmundsson,framkvæmdastjóri,gsm 8947146  sveinn@bssl.is   480-1801 

Helga Sigurðardóttir, bókhald, netsjórn, ofl.    helga@bssl.is   480-1804 

Brynja Marvinsdóttir, móttaka, skráning ofl.   bssl@bssl.is   480-1800 

 Starfsmenn Bændabókhalds ehf. og starfsstöð         

Ólafur Þór Þórarinsson, Selfossi        oli@bssl.is    480-1802 

Björg Agnarsdfóttir, Selfossi         bjorg@bssl.is   480-1831 

Hansína Kristjánsdóttir, Selfossi       hansina@bssl.is  480-1832 

Gunnar Ríkharðsson, Selfossi        gunnar@bssl.is  480-1833 

Eiríkur Jónsson, Gýgjarhólskoti        eikiblei@mi.is   486-8987 

Sigrún Böðvarsdóttir, Kirkjubæjarklaustri    sigrun@bssl.is   480-1819 

  

Stóra-Ármóti, bústjórar 

Hilda Pálmadóttir og Höskuldur Gunnarsson, bústjórar stora-armot@internet.is  

 

Starfsmenn Kynbótastöðvar ehf. og starfssvæði:   

Úlfhéðinn Sigurmundsson                871-5563 

Starfssvæði:Uppsveitir Árnessýslu, ásamt Reykjabæjunum, Ósabakka , bæjum í Grímsnesi og Laugardal  

Guðmundur Jón Skúlason                871-2056 

Starfssvæði:Frá Selalæk á Rangárvöllum vestur að Þjórsá. Neðri hluti Árnessýslu og Skeið fyrir utan                   

Reykjabæina og Ósabakka.  

Hermann Árnason                 871-1410 

Starfssvæði:Frá Lambhaga á Rangárvöllum og austur að Lækjarbakka í Mýrdalshreppi. Bæir í Rangárþingi eystra, 

Mýrdalshreppi og hluti af Rangárþingi ytra.  

Sigríður Böðvarsdóttir                871-4719 

Starfssvæði: Skaftárhreppur 

Klaufskurður Kynbótastöðvar ehf. pantanir:  

Birkir Þrastarson, Hæli                 897-4482 

 

Kynbótastöð ehf. (sauðfjársæðingar og kúasæðingar): 

Sveinn Sigurmundsson,                  480-1801 

